XXX
Lawan

XXXXXX

[Dalam Mahkamah Tinggi Syariah
Melaka (Y.A.A. Datuk Mahammad bin
Ibrahim Ketua Hakim Syarie Negeri
Melaka)]

Kes Semakan Mal No: 04003-054-0404-2009

Undang-Undang Pentadbiran Agama Islam

Enakmen Pentadbiran Agama Islam Negeri Melaka 2002 Seksyen 49(3)(b)(i)
- Bidang Kuasa Mahkamah Syariah- Seksyen 54(1) Bidang kuasa
pengawasan dan penyemakan Mahkamah Tinggi Syariah.

Arahan Amalan

Arahan Amalan No. 4 Tahun 2004

- Hakim tidak boleh membatalkan kesnya sendiri

- Hakim vyang lebih tinggi berhak mengubah keputusan Hakim
Mahkamah Rendah Syariah.

Fakta Kes

1. Plaintif dan Defendan telah berkahwin pada 1.9.2001 di Masjid Umbai
Melaka. Hasil perkongsian hidup mereka telah dianugerahi dengan 3
orang anak. 2 Lelaki dan seorang perempuan. Akan tetapi anak
perempuan tersebut telah meninggal dunia. Plaintif dan Defendan
pada mulanya hidup dalam keadaan aman bahagia. Tetapi di
pertengahan jalan badai melanda pasangan tersebut akhirnya Plaintif
dan Defendan bercerai dengan talak satu. Penceraian ini telah
disahkan oleh Hakim Mahkamah Rendah Syariah Melaka pada
30.1.2009. Setelah pihak Defendan melafazkan talak satu kepada

Plaintif seperti berikut:-

“Saya XXXXXX menceraikan XXXXXX dengan talak satu”.

Dengan lafaz cerai tersebut di luar mahkamah tanpa kebenaran
mahkamah maka Hakim Bicara telah mensabitkan dan mengesahkan
telah jatuh satu talak kali pertama jumlah talak satu. Seterusnya
hakim bicara telah memerintahkan supaya Plaintif hendaklah beriddah
3 kali suci mulai 15.8.2009 sehingga selesai iddah. Hakim bicara
memberi alasan bahawa iddah Plaintif adalah berpanjangan kerana
pada 30.1.2009 bermula dari tarikh lafaz talak Defendan ini hingga
tamat iddah raji‘e Plaintif, Defendan tidak merujuk kembali sebagai

pasangan suami isteri yang sah dan Defendan telah tinggal bersama di

dalam sebuah rumah seolah-olah sebagai sepasang suami isteri yang
sah. Seterusnya pada 16.8.2009 setelah Defendan di dakwa oleh
Plaintif, bahawa Defendan telah melafazkan talak kali kedua kepada
Plaintif maka Defendan terus keluar rumah daripada rumah kelamin

mereka.

Persoalan yang hendak diputuskan dalam kes semakan ialah:

1. Adakah Defendan telah merujuk kembali sebagai pasangan
suami isteri yang sah mengikut hukum syarak dalam masa
iddah raji’e.

2. Adakah penentuan permulaan pengiraan iddah Plaintif bermula
pada 15.8.2009 atau 16.8.2009.

3. Adakah penentuan pengiraan awalan iddah Plaintif di ambil kira

terhadap isu rujuk atau isu tinggal bersama di antara mereka.

Di putuskan:

1. Mahkamah mengekalkan perintah hakim bicara dengan
mengesahkan telah sabit lafaz talak kali pertama pada

30.1.2009, seperti mana yang diputuskan di para 1 dan 2.

2. Mahkamah mengenepikan perintah di para 3 dan Mahkamah ini

memerintahkan Plaintif hendaklah beriddah dengan iddah

(Bla) g

muasyarah sebagaimana hukum  Ehtiayati dalam

hukum Figh, maka dengan ini Mahkamah sabitkan iddah
muasyarah Plaintif bermula dari Defendan keluar dari rumah
kelamin mereka pada 16.8.2009 hinggalah berakhir iddah Plaintif

dengan tiga kali suci.

3. Mahkamah perintahkan kepada hakim bicara hendaklah
memanggil semula Defendan untuk memberi keterangan
berhubung dengan dakwaan Plaintif bahawa telah berlaku talak
kali kedua ketika mana mereka berada di dalam iddah

bermuasyarah.

4, Perintah ini hendaklah di sampaikan kepada Hakim Bicara

berkenaan untuk tindakan selanjutnya.

5. Perintah ini berkuat kuasa serta merta.

Surah-Surah al-Quran yang dirujuk:
- Surat al-Bagarah ayat 228, 229 - 231,
- Surat al-Ahzab ayat 49

- Surat al-Talak ayat 2

Hadis-Hadis yang dirujuk:

- Sahih Bukhari

Kitab-Kitab yang dirujuk:

al-Iman al-Mawardi (Wafat 450 Hijrah), Kitab al-Ahkan al-Sultaniah,

Halaman 122 cetakan Darul-Hadis Kaherah Cetakan tahun 2006.

- Al-Syeikh Khatib Syirbini, Kitab Mughni al-Muhtaj dalam bab al-Qada

halaman 307 jilid 6, cetakan Maktabah Taufigiah, Mesir tanpa tarikh.

- Dr Hamid Abdul al-Gagiy, Pensyarah Kuliyyah as-Syariah Wa al-

Qanun
* - " o v ak E
Tanta Mesir Kitab Cebal) a3l 3 dan I Ll8a

halaman 62.
N a3 e |
- al-'Allanah Abu Bakar Satha al-Dunyati al-Bakri Kitab J'UI Ul 4 e

Halaman 100 jilid 4.

cplldall A
- Imam Nawawi Kitab o 32 8/397, Haji Mohd Saleh Haji
Ahmad, Perkahwinan Dan Perceraian Dalam Islam 192-196

- Undang-Undang yang dirujuk:

Enakmen Pentadbiran Agama Islam Negeri Melaka 2002, seksyen 49

- Arahan Amalan:

Arahan amalan No. 4 Tahun 2004.

PENGHAKIMAN Y.A.A. DATUK MAHAMMAD BIN IBRAHIM

KETUA HAKIM SYARIAH NEGERI MELAKA

Di dalam kes ini Mahkamah ini mempunyai bidang kuasa untuk
menyemak berhubung dengan kes penceraian. Ini telah dijelaskan

oleh Enakmen Pentadbiran Agama Islam Negeri Melaka 2002 Seksyen

49(3)(b)i.

49 (1) Mahkamah Tinggi Syariah hendaklah mempunyai bidang
kuasa di seluruh negeri Melaka dan hendaklah diketuai
oleh seorang Hakim Mahkamah Tinggi Syariah.

(3) Mahkamah Tinggi Syariah hendaklah dalam bidang kuasa

malnya mendengar dan memutuskan semua tindakan dan
prosiding jika semua pihak dalam tindakan atau prosiding
itu ialah orang Islam dan tindakan atau prosiding itu

adalah berhubung dengan:

: DOKUMEN INI HANYA UNTUK RUJUKAN SAHAJA DAN TIDAK BOLEH
: DIGUNAKAN SEBAGAI HUJAHAN DALAM PROSIDING MAHKAMAH



(i) Pertunangan, perkahwinan rujuk,

penceraian pembubaran perkahwinan ...............

Seksyen ini hendaklah dibaca bersama dengan Seksyen 54 (1)

Enakmen Pentadbiran Agama Islam Negeri Melaka 2002.

54(1) Mahkamah Tinggi Syariah hendaklah mempunyai bidang
kuasa pengawasan dan penyemakan ke atas semua
Mahkamah Rendah Syariah dan boleh, jika tampak perlu
oleh Mahkamah Tinggi Syariah itu demi kepentingan
keadilan, sama ada atas kehendaknya sendiri atau atas
kehendak mana-mana pihak atau orang yang
berkepentingan, pada mana-mana peringkat dalam apa-
apa perkara atau prosiding, sama ada mal atau jenayah,
dalam  mana-mana  Mahkamah  Rendah  Syariah,
memanggil dan memeriksa mana-mana rekod tentang
perkara atau prosiding itu dan boleh memberikan apa-apa

arahan yang dikehendaki demi keadilan.

(2) Bilamana Mahkamah Tinggi Syariah memanggil rekod
apa-apa perkara atau prosiding di bawah subseksyen (1),
semua prosiding dalam Mahkamah di gantung sementara
menanti perintah selanjutnya daripada Mahkamah Tinggi
Syariah.

Daripada peruntukan tersebut telah jelas bahawa mahkamah mempunyai
bidang kuasa untuk menyemak keputusan yang telah dibuat hakim bicara
tersebut. Apatah lagi dalam kes ini Hakim bicara itu sendiri telah menulis dan
memohon semakan ke atas kes yang diputuskan olehnya sendiri kepada
Y.A.A. Hakim Mahkamah Tinggi Syariah untuk disemak dan diputuskan.
Dalam isu semakan ini, Mahkamah ini suka merujuk kepada beberapa

pandangan ulama mengenai isu yang diperbincangkan.

Mengikut al-Iman al-Mawardi dalam kitab al-Ahkam al-Syultaniah:

Sayyidina Umar al-Khattab ada menjelaskan bahawa:

Yang bermaksud:

"Tidak ada halangan bagi mu, untuk memeriksa dengan akal mu dan
mempertimbangkan dengan petunjuknya keputusan yang telah
engkau putuskan pada hari ini agar engkau sampai kepada kebenaran.
Kerana sesungguhnya kebenaran itu harus dilaksanakan dan kembali
kepada kebenaran itu lebih baik daripada berpanjangan dalam
kebatilan”. Mengikut pandangan Sayidina Umara al-Khattab tersebut
dapatlah difahami bahawa semakan tersebut adalah diharuskan
dengan tujuan untuk mengembalikan kepada kebenaran Mahkamah

juga, merujuk kepada kitab Mugni al-Muhtaj karangan al syeikh Khatib

Syirbini. Beliau telah menjelaskan dalam bab al-Qada muka surat 307

jilid ke 6 cetakan Maktabah Taufigiah Mesir - tanpa tarikh”.

Maksudnya: Apabila seorang hakim menjatuhkan hukuman
berdasarkan ijtihadnya kemudian ternyata hukuman itu menyalahi Al-
Quran, atau Sunah atau Ijmak atau Qias yang nyata, maka ia

hendaklah membatalkan atau hakim yang lain membatalkannya.

Berdasarkan pendapat Fugaha’ di atas bahawa sekiranya sesuatu keputusan
yang telah diputuskan oleh seseorang hakim itu bertentangan dengan Al-
Quran atau hadis atau Ijmak atau Qias maka hakim tersebut boleh
membatalkannya atau hakim yang lebih tinggi boleh membatalkan kes

tersebut.

Tindakan untuk membatalkan keputusan oleh Hakim yang lain adalah selaras
dengan Arahan Amalan No.4 Tahun 2004. Mana-mana hakim yang membuat
sesuatu keputusan dan didapati keputusan tersebut bertentangan dengan
hukum syarak atau prosedur maka hakim tersebut tidak boleh membatalkan
keputusannya melainkan hakim yang lebih tinggi mengubah dan
membatalkan kes tersebut. Arahan ini adalah bertujuan untuk memastikan

keadilan dapat dicapai sepenuhnya terhadap pihak-pihak yang terlibat.

Di dalam kes semakan ini hakim bicara telah mengesahkan telah berlaku

penceraian talak satu terhadap Plaintif. Pada saya persoalan talak tidak

menjadi isu dalam kes ini. Isu pokoknya dalam kes ini adalah mengenai
penentuan iddah Plaintif. Setelah mensabitkan talak satu hakim bicara telah
memerintahkan Plaintif hendaklah beridah tiga kali suci mulai daripada
15.8.2009. Sedangkan pada tarikh 16.8.2009 saya dapati dalam catitan

Hakim Bicara, Defendan telah keluar dari rumah kelamin mereka.

Di dalam kes ini terdapat dua isu pokok yang harus diputuskan. Isu pertama
ialah mengenai adakah pasangan ini telah merujuk kembali sebagai suami
isteri yang sah dalam waktu iddah. Sekiranya mereka merujuk kembali,
adakah rujuk itu dibuat dengan perkataan atau perbuatan. Mengenai
persoalan rujuk ini Allah berfirman di dalam surat al-Bagarah ayat 228 yang

mafhumnya:

“Dan suami-suami mereka adalah lebih berhak untuk mengembalikan
(rujuk) mereka (isteri-isteri yang telah diceraikan itu) kepada mereka

pada waktu sedang dalam iddah jika mereka ingin berbaik”.

Mengikut firman Allah dalam surah Al-Bagarah ayat 231 yang mafhumnya:

“"Dan apabila kamu menceraikan isteri-isteri kamu kemudian mereka
(hampir) habis tempoh iddahnya maka bolehlah kamu pegang mereka
(rujuk) dengan cara yang baik atau lepaskan mereka dengan cara

yang baik”.

Ayat tersebut memberikan kefahaman bahawa apabila suami menceraikan
isteri-isteri mereka, maka hendaklah menceraikan isteri mereka ketika
mana isteri di dalam keadaan bersuci dan sekiranya suami merujuk

kembali, maka rujuklah ia ketika di dalam masa iddah.

Firman Allah lagi dalam surat al-Bagarah ayat 229 yang mafhumnya:

"Talak yang boleh dirujuk itu dua kali maka rujuklah dengan baik atau

ceraikan dengan baik”.

Ayat di atas memberikan pilihan kepada suami antara merujuk atau bercerai.
Namun apa pun yang menjadi pilihannya haruslah dengan maksud

melaksanakannya dengan baik bukan dengan sebaliknya.

Dalam  sebuah hadis daripada Ibnu Umar Radhiyallah ‘anhuma’
sesungguhnya tatkala beliau menceraikan isterinya (dalam masa haid) lalu
baginda berkata kepada Umar (bapanya). Suruhkanlah dia (anak engkau)

supaya ia rujuk balik kepada isterinya.

Mengikut catatan hakim dalam kes ini saya dapati pasangan tersebut telah
tidak membuat rujuk kembali secara perkataan. Apabila rujuk tidak
dilakukan dengan perkataan maka saya menganggapkan mereka telah
melakukan rujuk secara perbuatan. Mengikut Mazhab Syafie bahawa rujukan

secara perbuatan adalah tidak sah malah hukumnya adalah haram

kerana talak tersebut membubarkan perkahwinan. Manakala Mazhab Maliki
dan Hambali berpendapat bahawa rujukan yang dibuat secara perbuatan
adalah sah. Di dalam masalah ini Mazhab Syafie telah menghuraikan dengan
panjang lebar. Mereka mengatakan rujuk tidak sah kecuali telah memenuhi 3

rukun seperti mana yang telah ditetapkan iaitu seperti berikut:-

Rukun Pertama - Al-Murtaji
- Suami merujuk kepada isterinya
Rukun kedua - Al-Mahall
- laitu tempat yang dirujuk (isteri)
Rukun ketiga - Al-Sighah

- lafaz shigah

Manakala syarat sah rujuk adalah seperti berikut:-

Pertama: Murtaji itu hendaklah orang yang mempunyai kelayakan
berkahwin dengan sendirinya, iaitu seorang yang berakal, baligh
dan membuat pilihan sendiri. Oleh itu, tidak sah rujuk seorang
yang gila, kanak-kanak, orang yang dipaksa merujuk isterinya

dan orang murtad.

Kedua: Isteri yang di cerai itu boleh menjadi halal bagi suami yang
merujuk. Oleh itu tidak sah merujuk isteri yang murtad pada

ketika riddahnya, kerana tujuan rujuk itu ialah halal sedangkan

riddah menafikan halal. Demikian juga kalau suami jadi murtad

atau kedua-duanya murtad tidak sah rujuk.

Ketiga: Isteri yang di cerai itu hendaklah ditentu atau dipastikan,
kerana jika ia menceraikan salah seorang isterinya yang tidak
ditentukannya, kemudian dirujuk isteri yang di cerai itu, maka
tidak sah rujukannya. Demikian juga sekiranya ia menceraikan
kedua-dua orang isterinya kemudian dia merujuk salah seorang

darinya dengan tidak ditentukan juga, tidak sah rujuknya.

Keempat: Hendaklah isteri itu telah disetubuhi atau diwati (begitu juga
memasukkan air mani suami secara yang diharuskan ke dalam
farajnya samalah dengan hukum bersetubuh atau wati), maka
tidak sah merujuk isteri yang ditalak sebelum disetubuhi kerana
ia menjadi bain dengan talak sebelum disetubuhi dan kerana ia

tidak wajib beriddah.

Allah berfirman:

(e Sgle aSILad 0 guei U (g g8 gl o e Bl S5O sl Ll

L gt B2c

Ertinya: “"Hai orang-orang yang beriman, apabila kamu menikahi perempuan-
perempuan yang beriman, kemudian kamu ceraikan mereka sebelum kamu
mencampurinya (menyetubuhinya) maka tidaklah wajib atas mereka ‘iddah
bagi mu yang kamu minta menyempurnakan.”

(surah al-Ahzab: 49)

Kelima: Hendaklah perceraian itu dengan talak, maka tidak sah rujuk
isteri yang di cerai dengan yang lain dari talak seperti fasakh
dan khul”.

Keenam: Hendaklah talak itu tidak sampai kepada kadar had
maksimumnya iaitu tiga talak bagi orang merdeka dan dua talak
bagi hamba. Maka tidak sah dirujuk isteri yang ditalak bagi
hamba. Maka tidak sah dirujuk isteri yang ditalak tiga sekali gus
atau satu demi satu, bahkan tidak sah dikahwininya melainkan

setelah melalui proses tahlil.

Ketujuh: Hendaklah talak itu tanpa bayaran. Oleh itu tidak sah rujuk
isteri yang di cerai dengan bayaran seperti tebus talak (khul’)
kerana perceraian dengan khul’ itu memutuskan perkahwinan

yang tidak boleh dirujuk lagi.

Kelapan: Hendaklah rujuk itu dilakukan sebelum berakhirnya iddah. Oleh

itu tidak sah rujuk isteri yang di cerai dan telah berakhir

iddahnya, kerana ia telah menjadi ajnabiyyah setelah habis
iddahnya. Walau bagaimanapun boleh dikahwini semula dengan
agad yang baru izin yang baru dipersaksikan dan isi kahwin

yang lain.

Kesembilan: Hendaklah rujuk itu dengan lafaz tertentu datangnya dari

lelaki bukannya dari wanita.

LAFAZ RUJUK

Lafaz yang digunakan untuk menyatakan rujuk mestilah memenuhi syarat-

syarat berikut:-

Pertama: Lafaz tersebut mestilah dapat mengungkapkan maksud rujuk.

Dalam hal ini ada dua kemungkinan sama ada lafaz sorih atau lafaz kinayah.

a) Lafaz Sorih

Lafaz sorih ialah yang tidak mengandungi makna selain dari maksud
rujuk semata-mata. Lafaz sorih tidak memerlukan kepada niat bagi

sah rujuk.

Lafaz sorih dalam bahasa Arab ialah seperti berikut.

Ertinya: “Aku rujuklah isteri ku kepada perkahwinan aku atau Aku

rujuk isteri ku kepada aku.”

Adapun menyebut “kepada perkahwinan ku” atau “kepada ku”

hukumnya sunat sahaja.

" A S gy

Ertinya: "“Aku kembalikan isteri ku kepada perkahwinan ku”.

b) Lafaz Kinayah

Lafaz kinayah ialah lafaz yang mengandungi makna rujuk dan juga

makna yang lain. Di antara lafaz kinayah dalam Bahasa Arab ialah

el - ar .
a5 5 atau <BaSi sah rujuk dengan terjemahan kepada lafaz-lafaz

sorih dan kinayah tersebut. Lafaz sorih tidak memerlukan niat bagi sah
rujuk tetapi lafaz kinayah memerlukan niat rujuk. Kalau tidak niat
maka tidak sah rujuk. Lafaz yang digunakan juga hendaklah
dinyatakan dengan terang kepada sesiapa yang ditujukan. Kalau
hanya semata-mata menyebut aku rujuk maka tidak memberikan apa-

apa kesan.

Kedua: Lafaz rujuk itu hendaklah munajjazah iaitu rujuk terus berlaku
setelah lafaz itu diucapkan maka tidak sah rujuk dengan bertaklik atau

membatasi waktu, seperti kata suami ‘Aku Rujuk Kamu satu bulan.

Daripada rukun dan syarat sah rujuk tersebut dapatlah difahami bahawa
sesuatu rujuk yang dibuat hendaklah memenuhi kehendak rukun dan syarat

sah rujuk sekiranya tidak maka tidaklah sah rujuk tersebut.

Dalam kes ini ternyata daripada catatan hakim bahawa pasangan tersebut
telah tidak membuat rujuk kembali sebagai suami isteri secara perkataan.
Maka timbul persoalan di sini adakah rujuk secara perbuatan sah dari segi

hukum syarak.

|| ) - rl 43&] M || ]S;; »
Mahkamah merujuk di dalam kitab “"’-ML“} & s ) 3

karangan Dr. Hamid Abduh al-Faqiy, pensyarah Kuliyyah as-Syariah Wa

al-Qanun Tanta, Mesir ada menyebut di halaman 62:

Rujuk dengan perbuatan seperti menjimakkan isterinya, atau menyentuh

mana-mana anggota isterinya dengan syahwat,

Dalam masalah ini para alim ulama tidak bersepakat tentang ke sabitan

rujuk terbahagi kepada dua pandangan:

Pandangan Pertama :

Tidak sabit rujuk dengan perbuatan, dan sesungguhnya sabit rujuk hanya
dengan perkataan di sisi orang yang berkuasa bertutur sekira mana ia bukan
orang bisu, bukan orang kelu lidahnya , maka tidak harus wathi sebelum

rujuk dengan perbuatan menurut pandangan mazhab ini.

Di antara mereka yang berpandangan ini ialah -

: =S ( as-Syafeiyyah, az-Zahiriyyah, satu riwayat dari imam

Ahmad ibnu Hambal, telah memilih imam al-Haragiy di kalangan mazhab

Hambali , Abu Qilabah , Abu Thaur dan Jabir ibnu Zaid dan juga Imam al-

Laith ibnu Sa’ad.

Pandangan Kedua :

Dalam pandangan kedua ini, ia terbahagi kepada dua pandangan ulama:

Pertama: Sabit rujuk dengan perbuatan sama ada ada niat atau pun tidak

Mereka yang berpendapat seperti ini ialah ™ Hanafiyyah, Zaidiyyah, salah
satu dua riwayat Imam Ahmad,

Telah memilih Ibnu Hamid, Sa’iid ibnu Musaiyyab, al-Hakam ibnu ‘Utaibah,
Hasan al-Basriy, ibnu Sirin, ‘Atha’, Thawus, az-Zuhriy, as-Sauriy, Awza’eiiy,

Ibrahin al-Nakhaiey, Ibnu Abi Laila

Kedua : Sabit rujuk dengan perbuatan dengan syarat ada niat hendak
rujuk. Pandangan ini adalah terdiri daripada Imam al-Malikiyyah , Ishak ibnu

Rahawiyyah

DALIL MAZHAB PERTAMA :

a) Al-Quran :

Isaillg ¢ aSie Jao (550 1oadis cagpmar (o B ol hgyma 0n sSadd (pelal ali 138
aln Bl
(273505, 5)
"Maka apabila mereka telah  hampir  berakhir iddahnya, maka
rujuklah (kembali) kepada mereka dengan baik atau lepaskanlah mereka
dengan baik dan bersaksikanlah dengan dua orang saksi yang adil di antara

kamu dan hendaklah kamu tegakkan kesaksian kerana Allah Taala

Wajhu al-Dilalah ayat al-Quran al-Karim di atas

LR mer (b Sl

maka rujuklah ( kembali ) kepada mereka dengan baik

I =

Ayat di atas menunjukkan harus pemilikan isteri selepas Imsak ( s )

oadalles slaglly e ol g ugmsl e Lal ¢ 4 sale daa )l A ale 21 0 S
Cdgle eIV Bala)

-

i)
2- Sesungguhnya (! ) iaitu saksi adalah diperintah dalam
mensabitkan rujuk sama ada hukumnya adalah wajib atau pun sunat,

Manakala bersetubuh menurut adatnya tidak dapat dibuktikan dengan saksi.

b) As- Sunnah :

Sabda Rasulullah s.aw :

“Wahai Umar perintahkan anak mu Abdullah rujuk semula isterinya

kemudian ia pegang isterinya sehingga isterinya suci” .

Wajhu al-Dilalah Hadis Nabi s.a.w di atas:

Hadis Nabi s.a.w di atas menunjukkan wajib ke atas suami rujuk isterinya

terlebih dahulu sebelum bersama ( S

) dengan isterinya, jika
tidak dengan perintah rujuk dari Nabi s.a.w nescaya memegang isteri sudah
dikira rujuk, sebaliknya tidak diperintah sedemikian itu.

Ini adalah kerana rujuk mengangkat hukum talag suami, maka tidak

sempurna hukum rujuk melainkan dengan perkataan bagi orang yang kuasa

bertutur dengannya.

c) Dalil ‘Akal:

alh Jaill o 8 08l ae Jud 43V 5 ¢ da gl LeSlice) oy Da ¢ 43 5 8 Aala a1 ()] g4

Rujuk adalah berlaku ketika terdapat perceraian, maka tidak sah

(k51

akan isteri dengan hanya cara wathi , ini adalah kerana wathi itu
adalah satu bentuk perbuatan, sedangkan rujuk adalah dengan perkataan
bagi orang yang boleh bertutur, maka yang sedemikian itu tidak sah rujuk

dengan perbuatan seperti bercumbu-cumbuan.

DALIL MAZHAB KEDUA :

a) Al-Quran:
g e b Ssall (pelal aly 134

Maka rujuklah (kembali) kepada mereka dengan baik
DAY aa g

Wajah al-Dilalah ayat al-Quran di atas :

| N
Sesungguhnya Allah Taala telah menyebut rujuk itu dengan nama ( : )

Adapun ‘ﬂL“‘“l pada hakikatnya adalah merujuk kepada perbuatan, maka

ayat al-Quran di atas menunjukkan bahawa rujuk boleh disabitkan dengan

Sl
perbuatan iaitu jimak. Ini adalah kerana maksud {JL““‘ ) dalam bab nikah

ialah jimak dan termasuk juga seperti hukum jimak seperti dengan cara

sentuh-sentuhan, cumbu-cumbuan dan juga melakukan sesuatu vyang

menaikkan syahwat .

b) Dalil ‘Akal :

Sesungguhnya rujuk adalah bertujuan (iaitu pemilikan yang

berterusan), maka tiap-tiap sesuatu yang menunjukkan kepada pemilikan

yang berterusan maka ia adalah termasuk dengan makna rujuk,

maka (perbuatan ol ) adalah salah satu bentuk yang boleh berlakunya

rujuk.

Perbuatan-perbuatan itu ialah:

(wathi, bersentuh-sentuhan, bercumbuan - Jaill 5 Gaelll “:""51]) perbuatan ini
hanya dikhususkan ( dibenarkan oleh syarak ) dengan sebab pernikahan,
maka dengan melakukan perbuatan- perbuatan seperti itu, rujuk boleh
disabitkan. Pensabitan rujuk dengan perbuatan bukanlah menunjukkan
kepada membina akad yang baru tetapi adalah sebagai meneruskan akad
yang terdahulu. Sebagai hujahnya ialah bilangan talaqg akan berkurang jika
berlaku talag di dalam iddah rajeii dan sesungguhnya juga bilangan talaq

akan dihitungkan atas bilangan yang baki lagi.

Di dalam membuat pertimbangan ini sama ada rujuk dengan perkataan atau
perbuatan diterima saya berpendapat adalah lebih aula diambil pendapat
Imam Syafie. Ini adalah kerana kedua-dua pihak berpegang dan beramal
kepada Mazhab Shafie. Ini selaras dengan amalan pemerintah di negara ini
yang menerima pakai pendapat dan pandangan Imam Syafie apabila
membuat sesuatu rujukan. Oleh itu di dalam membuat keputusan di dalam
kes ini Mahkamah akan menerima pakai Mazhab Shafie, bahawa sah rujuk
itu dengan perkataan bukan dengan perbuatan. Dalam hal ini juga bukan
bermakna mahkamah tidak menerima pakai Mazhab selain daripada Mazhab
Syafie. Ini adalah bergantung pada keadaan kes-kes tertentu. Mahkamah ini
berpendapat bahawa sekiranya rujukan di dalam sesuatu kes ini sekiranya
tidak ada pendapat dan pandangan Mazhab Syafie maka barulah diambil kira
pendapat dan pandangan selain daripada mazhab Shafie. Kesimpulannya
selagi ada pandangan Mazhab Shafie maka selagi itulah kita menerima pakai

Mazhab Shafie.

Setelah mahkamah menerima pakai Mazhab Syafie dan memutuskan bahawa
sah rujuk dengan perkataan bukan dengan perbuatan, maka dalam kes ini
mahkamah dapati tidak ada rujukan dibuat oleh pasangan tersebut kecuali
dengan perbuatan. Oleh itu Mahkamah ini sahkan bahawa rujukan secara

perbuatan adalah tidak sah.

: DOKUMEN INI HANYA UNTUK RUJUKAN SAHAJA DAN TIDAK BOLEH
: DIGUNAKAN SEBAGAI HUJAHAN DALAM PROSIDING MAHKAMAH



Setelah Mahkamah sahkan tidak ada rujuk dibuat dengan perkataan maka
Mahkamah beralih pula kepada isu kedua itu penentuan awalan iddah

Plaintif. Bilakah ketentuan pengiraan awalan iddah Plaintif.

" i_rJ:HJ'I"L"J'I' 3‘_‘]I¢'| w

Dalam persoalan ini Mahkamah akan merujuk kitab
karangan al-'Allamah Abu Bakar Satha al-Dumyati al-Bakri, halaman 100, jld

4 ada menyebut:-

s
Apabila iddah isteri belum berlalu lagi selepas ia ditalakkan dalam
keadaan tidak ada hubungan mu’asyarah dengan suami, maka iddahnya
hendaklah dikira bermula dari niat pasangan suami isteri tidak mahu

bermuasyarah lagi.
8 pdlee DU AN dar (he ) e B el 1 g ) e Saad Bac aIELAY L

Jika iddah isteri sudah berlalu selepas ia di talakkan oleh suaminya tanpa ada
hubungan mu’asayarah, maka sesungguhnya ia tidak perlu menjalani

iddah yang baru apabila sudah tidak muasyarah lagi dengan suaminya.

w :‘L:_lel..la]ll 3"_*,',_,:_] I

Di dalam kitab Karangan al-Allamah Abu Bakar Satha al-

Dumyati al-Bakri, him 1001, jld 141 ada menyebut:-

Perempuan yang bermuasyarah dengan suaminya selepas
ditalakkan tertakluk kepada beberapa hukum iaitu:-
Lima hukum seperti perempuan dalam iddah talak raje’i:
1. Boleh disabitkan berlaku talak dalam iddah muasyarah

2. Suami wajib menyediakan tempat tinggal isteri

3. Tidak boleh dikenakan hukman hudud (had zina) dengan sebab

persetubuhan dalam iddah muasyarah.

4., Suami tidak boleh berkahwin dengan perempuan yang haram
dihimpunkan bersama isterinya itu seperti iparnya atau ibu saudara
isterinya.

5. Suami tidak boleh berkahwin dengan isteri yang baru dalam iddah

muasyarah jika sudah memiliki empat orang isteri.

Sembilan hukum seperti perempuan yang ditalak bain:

1. Tidak boleh rujuk selepas iddah hakiki selesai

2. Tidak sabit pusaka mempusakai, sekiranya mati salah seorang dari
bekas suami-isterinya itu

3. Tidak sah iyla’ ke atas perempuan itu

4, Tidak sah zihar ke atasnya

5. Tidak sah Lia’an ke atasnya

6. Tidak wajib nafkah baginya selepas iddah yang asli

7. Tidak wajib diberi pakaian kepadanya

8. Tidak sah khul’ darinya

9. Apabila bekas suami mati, maka iddahnya tidak akan berpindah

kepada iddah wafat.

Daripada pandangan ulama figh tersebut dapatlah difahamkan bahawa
perkiraan permulaan iddah hendaklah dikira sebaik sahaja suami tidak lagi
bermuasyarah dengan isterinya di mana suaminya telah bertindak keluar
meninggalkan rumah kelamin mereka atau pasangan tersebut berjanji atau
berniat untuk tidak melakukan muasyarah lagi sebagai pasangan suami isteri
yang sah. Di dalam kes ini juga saya dapati pihak-pihak yang terlibat kurang
arif atau tidak memahami hukum syarak. Apatah lagi hukum-hukum yang
berkaitan dengan talak dan rujuk. Oleh sebab itu saya dapati pasangan
tersebut telah bertindak dengan tinggal bersama di dalam satu rumah tanpa
rujuk kembali, seolah-olah pasangan hidup suami isteri yang sah. Di dalam

persoalan ini tidak ramai orang Islam mengetahui dan memahami persoalan

Ll Al
muasyarah dan A A sehinggakan menyebabkan wujud kejadian di
Kalangan mereka apabila bercerai mereka tinggal serumah dengan pasangan
mereka, tanpa rujuk kembali sebagai pasangan suami isteri yang sah

mengikut hukum syarak.

Dengan berpandukan kepada pendapat ulama’ tersebut, saya dapati bahawa
setelah suami menjatuhkan talak satu kepada isterinya maka isterinya
sepatut dan semestinya beridah dengan tiga kali suci bermula dari hari talak
disabitkan oleh Mahkamah pada 30.1.2009. Akan tetapi oleh kerana telah

berlaku muasyarah di antara mereka sehinggalah permohonan ini di failkan

ke Mahkamah, maka menurut hukum syarak keadaan mereka ini

telah dianggap sebagai subhatul firas "-"zl'-"ﬂz'&""&. Ini bermakna pasangan
tersebut hendaklah beriddah dengan iddah yang panjang. Justeru itu di dalam
menentukan iddah muasyarah ini, maka hendaklah ia di kira dari tarikh
Defendan (suaminya)meninggalkan atau keluar daripada rumah kelamin

mereka.

Merujuk kepada catatan hakim bicara, saya dapati Defendan (suami) telah
meninggalkan rumah kelamin mereka mulai 16.8.2009. Di atas catatan
hakim dan ulasan hakim bicara dalam kes tersebut serta berpandukan
kepada beberapa pandangan ulamak figh tersebut, maka dengan ini saya
amat berpuas hati bahawa pengiraan permulaan iddah Plaintif hendaklah
dimulakan pada 16.8.2009. Ini adalah kerana iddah mereka menurut hukum
syarak adalah dikategorikan sebagai iddah muasyarah, bukan bermula iddah
Plaintif pada 15.8.2009 sebagaimana yang diperintahkan oleh bicara. Ini
adalah kerana Defendan ketika itu tidak ada melafazkan dengan lafaz rujuk
ketika mana mereka berada di dalam iddah asliah, malah mereka terus
bermuasyarah seolah-olah sebagai pasangan suami isteri yang sah. Maka

dengan ini Mahkamah perintahkan seperti berikut:-

PERINTAH

1. Mahkamah mengekalkan perintah hakim bicara dengan mengesahkan
telah sabit lafaz talak kali pertama pada 30.1.2009, seperti mana yang

diputuskan di para 1 dan 2.

2. Mahkamah mengenepikan perintah di para 3 dan mahkamah ini

memerintahkan Plaintif hendaklah beridah dengan iddah muasyarah
(.LLJ‘.E;D

dengan ini Mahkamah sabitkan iddah muasyarah Plaintif bermula dari

sebagaimana hukum Ehtiyati di dalam hukum Figh, maka
Defendan keluar dari rumah kelamin mereka pada 16.8.2009 hinggalah

berakhir dengan tiga kali suci.

3. Mahkamah perintahkan kepada hakim bicara hendaklah memanggil
semula Defendan untuk memberi keterangan berhubung dengan
dakwaan Plaintif bahawa telah berlaku talak kali kedua ketika mana

mereka berada di dalam iddah bermuasyarah.

4. Perintah ini hendaklah disampaikan kepada hakim bicara berkenaan

untuk tindakan selanjutnya.

5. Perintah ini berkuat kuasa serta-merta.

